
MINUTI

THE CHAIRMAN (Onor. Tonio Fenech):  Dwar il-Minuti, is-suġġeriment tiegħi hu li bi qbil tal-Kumitat, filwaqt li we take note tal-Minuti, dawn jiġu ffirmati u kkonfermati mill-Membri fil-format li qed jiltaqgħu bħalissa dwar ir-Rapport tal-Awditur Ġenerali dwar il-Fuel Procurement.  

Nistgħu b’hekk immorru mill-ewwel għall-iskop tal-laqgħa tal-lum.

PERFORMANCE AUDIT REPORT BY THE AUDITOR GENERAL ON TACKLING DRUG USE IN MALTA

THE CHAIRMAN:  Nistieden mal-ewwel lill-Awditur Ġenerali sabiex jingħaqad magħna fuq il-Mejda kif ukoll lill-uffiċjali l-oħra konċernati.

Is-Sur Anthony C. Mifsud, Awditur Ġenerali, ħa postu madwar il-Mejda.

Is-Sur Mark Musù, Segretarju Permanenti fil-Ministeru tal-Familja u Solidarjetà Soċjali, is-Sur Joe Camilleri, Segretarju Permanenti fil-Ministeru għad-Djalogu Soċjali, Affarijiet tal-Konsumatur u Libertajiet Ċivili, is-Sur Jesmond Schembri, Operations Director fl-Aġenzija Sedqa, u s-Sur George Cutajar mill-Malta Consumer and Competition Affairs Authority,  ħadu posthom madwar il-Mejda.

THE CHAIRMAN:  Nixtieq navża lill-Kumitat li bħalissa fil-Parlament għaddejja d-diskussjoni dwar il-Liġi dwar is-Saħħa li l-kelliem ewlieni min-naħa tal-Oppożizzjoni dwarha huwa l-Onor. Claudio Grech, allura se jkun hemm mumenti fejn ikollu jkun assenti biex isegwi ftit ir-risposta tal-Ministru għax bħala l-kelliem ewlieni tal-Oppożizzjoni fuq dan is-suġġett ikun irid isegwiha.  Wara mbagħad se tibda d-diskussjoni dwar il-Liġi tal-VAT li rrid insegwi jien u allura f’dak il-mument, jekk sa dak il-ħin inkunu għadna m’għalaqniex – għax jista’ ikun li nkunu għalaqna – nissuġġerixxi li jippresjedi l-Onor. Claudio Grech.  Dan qed isir għax ma xtaqtx nipposponi għal darb’oħra l-laqgħa għax naħseb ipposponejna dan l-item wisq drabi minħabba raġunijiet differenti.

Nibda billi nistieden lill-Awditur Ġenerali sabiex jagħti preżentazzjoni qasira tal-key findings tiegħu.  

IS-SUR ANTHONY C. MIFSUD (Awditur Ġenerali): L‑Uffiċċju Nazzjonali tal‑Verifika (NAO) mexxa studju li indirizza l‑mod li bih qed tiġi miġġielda l‑problema tad‑droga f’Malta fuq livell nazzjonali. Dan l‑istudju twettaq fl‑isfond li n‑numru ta’ nies li għandhom l‑problema tad‑droga qiegħed jiżdied.

L‑objettivi prinċipali ta’ din il‑verifika kienu ħamsa, u essenzjalment jittrattaw:

(a) Analiżi tas‑servizzi tal‑Gvern li jservu ta’ sapport għal dawk l‑entitajiet li jipprovdu servizzi ta’ rijabilitazzjoni mill‑vizzju tad‑droga;
(b) Identifikazzjoni ta’ nuqqasijiet fis‑sistema stabbilita mill‑Gvern li tindirizza l‑problema tad‑drogi f’Malta;
(c) Analiżi tal‑livell ta’ kooperazzjoni eżistenti bejn il‑Gvern u l‑entitajiet li jipprovdu servizzi ta’ rijabilitazzjoni mill‑vizzju tad‑droga;
(d) Evalwazzjoni tal‑inizjattivi li ġew meħuda fir‑rigward ta’ integrazzjoni mill‑ġdid fis‑soċjetà ta’ persuni bi problema tad‑droga; u
(e) Studju ta’ kif inhu rregolat u ssorveljat is‑settur.

Is-sistema li ġiet applikata tul din il‑verifika kkonsistiet f’numru ta’ metodi ta’ analiżi sabiex jiġi evalwat il‑mod li bih il‑problema tad‑drogi qiegħda tiġi ndirizzata f’Malta fuq skala nazzjonali. Il-metodi li ġew użati kkonsistew f’dawn:

(a) Riċerka komprensiva ta’ dokumenti u rapporti, kemm nazzjonali u kemm internazzjonali;
(b) Laqgħat mal‑entitajiet kollha li jipprovdu servizzi ta’ rijabilitazzjoni mill‑vizzju tad‑droga;
(c) Fieldwork li sar bejn Settembru 2011 u Marzu 2012 u li kkonsista fir‑reviżjoni ta’ dokumentazzjoni miksuba mill‑entitajiet rispettivi, kif ukoll minn kummissjonijiet u entitajiet governattivi li jifformaw parti minn dan is‑settur;
(d) Focus Group mal‑entitajiet li jipprovdu servizzi ta’ rijabilitazzjoni mill‑vizzju tad‑droga; u
(e) Analiżi fid‑dettall tal‑informazzjoni li ġiet miksuba.

L‑NAO evalwa s‑servizzi ta’ rijabilitazzjoni residenzjali disponibbli kif ukoll il‑funzjonijiet t’appoġġ li jeżistu. Il‑postijiet ta’ rijabilitazzjoni li ġew studjati kienu jinkludu dawk amministrati mill‑Caritas, il‑Fondazzjoni OASI, u s-Sedqa; waqt li r‑rwoli ta’ appoġġ tad‑Dipartiment għal Standards fil‑Ħarsien Soċjali, in-National Commission on the Abuse of Drugs, Alcohol and Other Dependencies, it‑Taqsima Nazzjonali ta’ Koordinazzjoni dwar id‑Droga u l‑Alkoħol, il‑Punt Fokali Nazzjonali, kif ukoll l-Employment and Training Corporation 
(ETC) ġew assessjati.

L‑NAO kkonkluda li, għalkemm l‑istandards tas‑servizzi kienu ġeneralment meqjusa mill‑klijenti bħala pożittivi, arranġamenti speċifikament immirati biex jindirizzaw l‑integrazzjoni mill‑ġdid fis‑soċjetà mill‑perspettiva ta’ impieg kienu limitati min‑naħa ta’ dawk li jipprovdu s‑servizzi. Dawn l‑arranġamenti jinkludu taħriġ offrut lill‑klijenti bil‑għan li permezz tiegħu jiżdidulhom l‑opportunitajiet meta huma jidħlu fis‑suq tax‑xogħol. L‑NAO nnota li programmi mmirati lejn integrazzjoni mill‑ġdid fis‑soċjetà kienu limitati għall‑perjodu taż‑żmien li fih dawn il‑persuni bi problema tad‑droga kienu residenti f’wieħed mid‑diversi programmi ta’ rijabilitazzjoni analizzati. F’dan l‑isfond, l‑NAO tikkunsidra s‑sistema li addottat il‑Caritas bħala waħda tajba, fejn impjegaw persuna biex tgħin lill‑klijenti jsibu xogħol wara li jkunu attwalment lestew il‑programm.

Minn din il‑verifika fuq l‑effettività, ħareġ biċ‑ċar kemm hija ta’ tħassib il‑problema li jħabbtu wiċċhom magħha, dawk kollha li fl‑imgħoddi abbużaw mid‑droga, meta dawn jiġu biex ifittxu impjieg. Analiżi tar‑records ta’ impjieg ta’ persuni li identifikaw irwieħhom bħala li kienu jabbużaw mid‑droga, u għalhekk issa jagħmlu parti mill‑iSpecial Cases Unit fl‑ETC, żvelat għadd ta’ każijiet inkwetanti. B’mod aktar speċifiku, iżjed min‑nofs tal‑klijenti, reġistrati ma’ din it‑Taqsima fi ħdan l‑ETC bejn l‑2007 u Frar 2012, qatt ma kellhom impjieg matul dan il‑perjodu.  Bridging the Gap, skema mmirata biex tgħin persuni żvantaġġati jsibu impjieg, irreġistrat rata ta’ suċċess ta’ 22 fil‑mija, li jfisser titjib marġinali fuq is‑16% li hija r‑rata ta’ suċċess tal‑persuni fi ħdan l‑iSpecial Cases Unit.

L‑NAO huwa wkoll ikkonċernat fuq l‑attendenza ta’ korsijiet ta’ taħriġ minn persuni li jiffurmaw parti mit‑Taqsima msemmija hawn fuq. Din l‑attendenza naqset b’mod progressiv u drastiku iktar ma żdied it‑tul ta’ żmien li dawn il‑persuni kienu rreġistrati mat‑Taqsima. Il‑kwestjoni ta’ attendenza fqira għat‑taħriġ ġiet enfasizzata fil‑każ ta’ 106 persuna li qatt ma attendew xi kors minkejja li kienu mingħajr impieg f’dan l‑istess żmien. Waqt li 61 minn dawn il‑106 persuna kienu fil‑lista ta’ dawk li suppost kellhom imorru għat‑taħrig iżda naqsu li jattendu, il‑45 l‑oħra, klijienti tal‑ETC, qatt ma ġew provduti opportunitajiet ta’ taħriġ, li hi xi ħaġa ta’ tħassib u li tħalli impatt negattiv fuq id‑dmirijiet li għandha twettaq l‑ETC. 

Lakuna ċara u evidenti tirrelata mas‑servizzi provduti lill‑minuri li għandhom problema ta’ abbuż ta’ droga. In‑nuqqas ta’ servizzi mfassla apposta għall‑minuri ġie enfasizzat mid‑diversi entitajiet li kienu nvoluti waqt din il‑verifika, li b’fehma waħda ressqu ‘l quddiem u appoġġaw il‑bżonn ta’ servizzi speċjalizzati li jindirizzaw dan il‑grupp partikolari ta’ nies bi problema tat‑teħid tad‑droga. 

Fid‑dawl taż‑żieda b’mod esponenzjali ta’ reati b’rabta mad‑droga (minn 70 fl‑1999 għal aktar minn 1,200 fl‑2012) l‑NAO jappoġġa x‑xogħol tal‑Kummissjoni Nazzjonali dwar l‑Abbuż tad‑Droga, l‑Alkoħol u Dipendenzi oħra f’dik li għandha x’taqsam is‑sistema diviżorja rappreżentata mill‑Arrest Referral Scheme. Li tiddistingwi bejn min qed jikser il‑liġi għall‑ewwel darba u oħrajn li ripetutament jagħmlu dan huwa ta’ benefiċċju, l‑aktar għal tal‑ewwel, fejn ikbar huwa ċ‑ċans ta’ soluzzjoni aktar effiċjenti tal‑każijiet.
 
THE CHAIRMAN:  Nirringrazzjaw lill-Awditur u lill-Uffiċċju tiegħu.  Bla dubju qed immissu ma’ qasam li huwa sensittiv ħafna fil-materja tiegħu u qed nitrattaw ma’ persuni li, għalkemm in-numru meta tarah prima facie, tgħid li mhux kbir, dawn in-nies huma proprju l-aktar li għandhom bżonn l-attenzjoni tagħna.  

Jidher li sfortunatament l-ETC ma ġewx imsejħa u allura ma jistgħux ikunu preżenti, però żgur li hemm numru ta’ domandi li jikkonċernaw lil din il-Korporazzjoni u l-mod kif qed taħdem ma’ dawn l-aġenziji.  Ma nafx jekk hawnx min jista’ jitkellem ftit għalihom.

Forsi jkun tajjeb li wieħed jagħti rendikont dwar x’sar iktar minn dakinhar li sar ir-rapport u jekk kienx hemm xi passi li l-entitajiet konċernati ħadu biex ikunu jistgħu jameljoraw is-sitwazzjoni li ġiet analizzata.  

IS-SUR JESMOND SCHEMBRI (Operations Director, Aġenzija Sedqa):  L-Awditur Ġenerali jitkellem fuq żieda fin-numru ta’ nies li qegħdin jieħdu d-droga, mentri l-osservazzjoni tagħna bħala aġenzija hija rigward iż-żieda fin-numru tan-nies li qed jiġu għall-għajnuna.  Wieħed jista’ jgħid li żieda f’numru ta’ nies li qed jiġu għall-għajnuna tfisser żieda biss, però ovvjament ir-relazzjoni mhijiex neċessarjament daqshekk sempliċi.  Xi ħaġa li aħna qegħdin naraw żgur huwa li  hemm shift fit-tip ta’ droga li qed tiġi abbużata.  Fejn qabel il-maġġoranza assoluta u kbira tal-persuni li kienu jiġu għall-għajnuna kienu nies bi problema ta’ dawk li jissejħu opiates, neċessarjament, primarjament tal-eroina, illum qegħdin naraw shift ta’ nies li qed jgħidu li l-problema primarja tagħhom hija iktar waħda ta’ stimulanti u partikolarment tal-kokaina.  Allura dan qed ifisser li kemm min-naħa medika, speċjalment mid-Detox Centre, kemm min-naħa soċjali tal-għajnuna mill-ħaddiema soċjali li qed jgħinu lil dawn in-nies, kif ukoll min-naħa ta’ servizzi li dawn in-nies ikollhom bżonn, jista’ ikun li jkun hemm il-bżonn ta’ ċertu shift kemm min-naħa tagħna bħala Sedqa kif ukoll mill-aġenziji l-oħrajn li jaħdmu magħna.  

Waħda minn dawn ix-shifts kienet, pereżempju li min-naħa tagħna bdejna servizz fuq bażi esperimentali, u wasalna biex attwalment nagħmlu l-launching b’mod uffiċjali, ta’ dak li qed insejħu l-Istimulants Clinic, jiġifieri  ta’ nies li qegħdin jiġu għandna minħabba problema primarjament ta’ stimulanti aktar milli waħda ta’ opiates.  Waħda mill-problemi prinċipali ta’ dawn in-nies hija li minħabba li huma ma jammettux magħhom infushom li għandhom problema tad-droga, jista’ ikun li l-problema tidħol wisq iktar ‘il ġewwa qabel ma attwalment jiddeċiedu li jagħmlu xi ħaġa fuqha.  

THE CHAIRMAN:   Teżisti xi forma ta’ survey biex fuq livell nazzjonali jkollna idea tal-gap li teżisti bejn min jista’ ikun qed imiss mad-droga u min qed jiġi għall-għajnuna?

IS-SUR JESMOND SCHEMBRI:  Għalkemm ma nistax nitkellem f’isem il-Kummissjoni Nazzjonali, naf li se jagħmlu dak li qed jissejjaħ general survey.  Se jsir general population survey min-naħa tal-Kummissjoni u f’dan is-survey, permezz tal-mistoqsijiet li se jistaqsu, se jippruvaw jistabilixxu din il-gap bejn l-użu u n-nies li qed imorru għall-għajnuna u anke x’tip ta’ sustanzi nies varji qegħdin jabbużaw.  

THE CHAIRMAN:  L-Onor. Claudio Grech.

ONOR. CLAUDIO GRECH:  Nixtieq nagħmel ftit domandi fuq il-metodoloġija li ntużat fit-tħejjija tar-rapport.  It-titlu tar-rapport huwa “Tackling Drug Use in Malta”, peró meta tidħol fir-rapport u tanalizzah tara li għal xi raġuni donnu l-NAO iffoka l-aktar fuq il-fażi mhux ta’ meta tibda l-problema tad-droga jew minn fejn ġejja l-problema tad-droga, peró iktar fuq is-servizzi li jingħataw wara li l-individwu jidħol fil-problema.  Jiġifieri l-isem tar-rapport is a bit of a misnomer minnu nnifsu għax meta tkun se taqrah timmaġina li se tara analisi aktar dettaljata marbuta ma’ x’inhuma l-għeruq tal-problemi. Intom dħaltu tajjeb fuq il-post problem scenario – m’iniex qed nikkritika li dik il-parti m’għamiltuhiex tajba – jiġifieri meta l-persuna tfittex l-għajnuna, u kif rajna f’ħafna istanzi jidher li sfortunatament hemm failings u bl-ebda mod ma rrid nagħmel kumment politiku, wara kollox ir-rapport qed jiffoka fuq il-leġiżlatura preċedenti.  

L-ewwel domanda tiegħi hi jekk intom ħadtux dan l-approach għaliex rajtu li l-ewwel parti tal-problema, jiġifieri tackling the real problem drug use, ma stajtux toħolqu metodoloġija biex tindirizzawha, jew kenitx intenzjonalment li l-unika ħaġa li ridtu taraw hija biss is-servizzi li jingħataw lil min eventwalment jaqa’ f’dik il-problema.

IS-SUR ANTHONY C. MIFSUD:  Aħna ridna naraw is-servizzi.  Infakkar ukoll li saru diversi rapporti minn ħafna soċjetajiet li hawn dwar il-ġlieda kontra d-droga li dejjem aċċennaw kif jibdew dawn il-problemi.  Aħna ridna naraw x’soluzzjonijiet qegħdin joffru l-aġenziji tal-Gvern meta jkun hemm din il-problema. 

ONOR. CLAUDIO GRECH:  Jiena dawn ir-rapporti ftit li xejn rajthom, jiġifieri jekk hawn dan ir-rapporti forsi tista’ tgħaddihomlna.   Jien għamilt xi ftit jew wisq ta’ riċerka u ħlief għar-rapporti annwali li toħroġ il-European Monitoring Centre for Drugs and Drug Addiction (EMCDAA) ma jidhirx li saru, għallinqas f’dawn l-aħħar snin, xi studji profondi.  F’Jannar 2008 kienet saret strateġija, però sfortunatament meta ppruvajt infittex xi forma ta’ follow up ta’ dik l-istrateġija, sibt li ma sar assolutament xejn fuqha. L-istrateġija fil-prinċipju kienet tidher li hija tajba għalkemm kienet xi ftit ukoll ġenerika, però ma nafx eżattament liema organizzazzjoni suppost kellha r-responsabilità, għax hawnhekk hawn preżenti rappreżentanti tas-Sedqa biss.  Jiena nifhem li kien hemm il-kunċett li jinħoloq xi coordinating body u qed ngħid hekk għax is-Sedqa tidħol meta l-problema tkun diġà ssawwret.  Meta tħares lejn riċerka internazzjonali tara li l-indirizz tal-problema mhux fl-istadju tas-Sedqa rridu nagħmluh imma jrid isir fil-bażi tal-edukazzjoni.  Inti semmejt il-problema tal-istimulants, u llum hawn problemi oħrajn.  Jien, 15-il ġurnata ilu, ktibt artiklu u ppubblikajtu fuq gazzetta, dwar is-synthetic drugs li hija droga ħafna orħos, hija droga li tiġri fis-suq b’valuri aċċessibbli għal kulħadd, però li għandha impatti devastanti.   Jiena onestament ma nafx lil min nista’ nindirizza dawn il-mistoqsijiet għax nerġa’ ngħid li hawnhekk hawn rappreżentanti tas-Sedqa biss.  Veru li hawn ukoll iż-żewġ segretarji permanenti, però naħseb li fil-platt tagħhom hemm affarijiet over and above u naħseb li aktar huwa s-Sur Musù milli s-Sur Camilleri li huwa direttament milqut. Forsi xi ħadd, almenu biex nibdew, jilluminana min hu responsabbli minn din il-kordinazzjoni.  

THE CHAIRMAN:  Il-Ministru xtaqet tagħmel intervent.  

ONOR. MARIE LOUISE COLEIRO PRECA (Ministru għall-Familja u Solidarjetà Soċjali):  Naħseb li l-Onor. Grech għandu raġun jgħid li dan ir-rapport jaqbad biss il-biċċa tal-aħħar ta’ proċess sħiħ u ta’ proċess li jrid jinteressana jekk tassew irridu nitkellmu fuq il-mod ta’ kif qed tiġi tackled il-problema tad-droga f’Malta.  Is-Sur Schembri għamel punt importanti ħafna.  It-tip ta’ droga li llum qed niffaċċjaw m’għadhiex l-eroina li sa ftit ta’ żmien ilu ħlief biha ma konniex nisimgħu bħala l-iktar droga li qed tkun abbużata.  Illum għandna polydrug use, jiġifieri cocktail ta’ affarijiet.  Kif qal tajjeb is-Sur Schembri, is-synthetic drugs have taken over, sa ċertu punt, imma xorta nibqgħu ngħidu li għandna polydrug.  Fejn qabel, il-cocaine kienet ta’ ftit nies imma llum saret widely used jew abused.  Jiġifieri hawnhekk qed naqbdu suġġett li, jekk se nikkanalizzaw irwieħna biss għal the very end of it, żgur li ma nkunux, kif qal l-Onor. Grech, qegħdin naraw wisq, anzi ftit u probabbilment in-nies fuq din in-naħa tal-mejda huma the wrong people to ask.  

Iċ-Chairman għamel punt importanti dwar l-ETC għax huma qegħdin fuq l-employment opportunities u probabbilment iridu jkunu hawnhekk anke tas-sigurtà jiġifieri min hu nkarigat mill-pulizija biex jgħidulna kif qed nittrattaw wara li xi ħadd ikun għamel il-programm u ġie riabilitat.  Sal-lum għadna li jekk wieħed jabbuża mid-droga u jkollu każ il-qorti, jispiċċa bil-kondotta mċapsa u allura għandu ċ-ċertifikazzjoni għal għomru jew għal ħafna snin.  U jekk l-opportunità ta’ xogħol ma tkunx daqshekk kbira, b’timbru bħal dan, tkompli tiċkien.  

Jekk irridu nitkellmu bis-serjetà fuq kollox, irridu mhux biss li jkun hawn preżenti n-National Commission on the Abuse of Drugs, Alcohol and Other Dependencies u l-Focal Point – għax hemm ukoll Focal Point li tiġbor l-istatistika biex ngħaddu l-istatistika tagħna fuq livell Ewropew –...   L-issue tal-istrateġija tal-2008 li semma l-Onor. Grech fil-fatt reġgħet qiegħda under review ħalli naġġornawha għax l-approaches tagħna ma jistgħux jibqgħu jsiru bl-istess mod kif kienu jsiru fl-2008 meta qed naraw dan il-kambjament fuq ix-xenarju.  U trid tibqa’ taħt skrutinju kuljum għax il-bidliet li jsiru fit-tip ta’ teħid huwa regolari.  Imbagħad hemm xi ħaġa li, fil-fehma tiegħi, hija importanti ħafna.  Is-Sur Schembri qal li meta jaraw il-problema, din tkun daħlet ‘il ġewwa, jiġifieri jmorru għandhom tard wisq.  Min-naħa l-oħra l-Onor. Grech semma s-sistema edukattiva, u jekk fhimtu tajjeb qed jagħmel riferenza għall-bidu jew qabel il-bidu, ta’ xi ħaġa bħal din.  U jien naħseb li minn hawnhekk irridu nittekiljaw u jien kieku xtaqt li l-Awditur Ġenerali jagħmlilna awditjar ħalli naraw ftit fejn qegħdin infallu.  Però għalkemm m’għamilniex awditjar permezz tal-Awditur Ġenerali għamilna awditjar permezz tal-Management Efficiency Unit (MEU) biex naraw x’għandha tkun il-focus tal-Aġenzija Sedqa.  

Irridu nifhmu li aħna għandna NGOs li huma stabbiliti ħafna f’dan is-settur u qed jagħtu kontribut qawwi fis-servizzi li nagħtu għar-rehabilitation bħall-Caritas u l-OASI.  Fil-fatt id-diskussjonijiet interni li bħalissa qegħdin inqiegħdu taħt skrutinju huma pereżempju x’għandha tkun ir-rwol tas-Sedqa llum; jekk għandhiex tibqa’ service provider; jekk għandux jibqa’ jkollha taħt ir-responsabilità tagħha ċ-Ċentru tad-Detox jew jekk din ir-responsabilità għandhiex tkun għand in-national entity for prevention; x’inhi l-prevenzjoni; jekk hijiex marbuta intrinsikament mas-sistema edukattiva għax lit-tfal irridu ngħaddulhom l-għażliet b’modi aġġornati;  x’inhuma the right choices, eċċ.  Il-prevenzjoni trid tkun b’tali mod li aħna, lit-tfal tagħna, minn ċkunithom niggwidawhom dwar x’għandhom ikunu the right choices.  Imma marbut ma’ dan hemm il-policy li qed tkun żviluppata fil-Ministeru dwar positive parenting.  Din hija issue importanti ħafna għax ma nistgħux nistrieħu biss fuq li s-sistema edukattiva tgħaddi lit-tfal tagħna x’inhuma the right choices eċċ. imma għandna bżonn ukoll li fil-familja, it-tfal ikollhom dak l-ambjent li jinħoloq permezz ta’ positive parenting minħabba l-bonding u r-relazzjoni importanti li trid tiżviluppa bejnhom u l-ġenituri.  Jiġifieri hawnhekk qegħdin nitkellmu fuq area kumplessa li fiha ħafna facets u hemm ħafna players u huwa importanti li nagħmluha ċara li l-materja li għandu ppreżentata quddiemu dan il-Kumitat hija biss parti żgħira minn din il-value chain sħiħa li hemm u li trid tissaħħaħ.  

THE CHAIRMAN:  Is-Sur Schembri.  

IS-SUR JESMOND SCHEMBRI:  Xtaqt ngħaddi kumment fuq l-issue tal-employment.  L-Awditur Ġenerali tkellem fuq l-ETC u allura qegħdin nitkellmu fuq employment regolari.  Kif qalet il-Ministru, waħda mill-problemi kbar li jkollhom in-nies li jiġu għall-għajnuna għandna hija l-problema tal-kondotta li minħabba fiha jsibuha diffiċli ħafna biex isibu mpjieg f’postijiet b’mod regolari.  Madanakollu, l-esperjenza tagħna hija li għal dawn in-nies mhijiex daqshekk diffiċli biex isibu mpjieg li mhux uffiċjali. Filwaqt li veru hemm nuqqas ta’ impjiegi regolari...  Hawnhekk qegħdin nitkellmu fuq nies, li minħabba l-esperjenza tagħhom fil-ħajja, huma resilient u resourceful ħafna; għalkemm forsi b’mod negattiv, ir-resourcefulness tagħhom għadha hemmhekk u għandhom ħafna networks.  Jiġfieri naħseb li waħda mill-problemi li hemm hija appuntu li filwaqt li huma jaraw id-diffikultà biex jiġu mpjegati fl-employment uffiċjali kif ilkoll nixtiequ, jispiċċaw jiġu employed f’employment ieħor, fil-black economy, bil-problemi kollha li din iġġib magħha.  Dik hija waħda mill-affarijiet li l-Awditur Ġenerali, minħabba li ħares lejn l-ETC, ma setax iħares lejha.  

Rigward l-issue tal-edukazzjoni, naqbel kemm mal-Onor. Grech kif ukoll mal-Ministru.  Bħala Sedqa aħna forsi aktar magħrufin għan-naħa tal-kura imma għandna wkoll il-branka tal-prevenzjoni li – u hawnhekk naqbel ukoll mal-Ministru – hemm bżonn inħarsu lejha b’mod iktar kritiku fiż-żmien tal-lum.  Sal-lum stess jien iltqajt ma’ awtoritajiet tal-Ministeru għall-Edukazzjoni u x-Xogħol sabiex naraw kif il-prevenzjoni, speċjalment fl-iskejjel, tista’ tkun ikkordinata aħjar bejna u bejn id-Direttorat tal-Edukazzjoni.  

THE CHAIRMAN:  Grazzi.  L-Onor. Justyne Caruana.  

ONOR. JUSTYNE CARUANA:  Minħabba n-natura tax-xogħol tiegħi jien niltaqa’ ma’ ħafna minn dawn il-każijiet.  Irrid nagħmilha ċara li ma niddefendix drug dealers imma ġieli jkolli każijiet ta’ min ikun vittma u nħossni li għandi niddefendihom.  Qed ninnota però li għalkemm qegħdin nitkellmu ħafna fuq l-edukazzjoni, qed ikollna ħafna każijiet ta’ nies edukati li jieħdu droga.  Jiena jkolli każijiet, pereżempju, ta’ studenti tal-mediċina u nurses, jiġifieri nies li studjaw fuq l-effetti tad-droga fuq il-ġisem tal-bniedem u li xogħolhom huwa li jikkuraw.  Aktar ma jgħaddi ż-żmien aktar qed nara minn dawn il-każijiet ta’ nies li għandhom edukazzjoni u allura naħseb li hemm bżonn naraw x’qed jinduċihom li jaqbdu dik it-triq.  Illum pressures kulħadd għandu; meta tkun għadek żgħir ikollok pressures mod u meta tikber ikollok pressures mod ieħor.  Issa jkun hemm min mhux kapaċi jiġġesti l-pressjonijiet tal-ħajja f’livelli differenti u naħseb li dik mhijiex kwestjoni ta’ edukazzjoni imma hija iktar kwestjoni ta’ għajnuna u ta’ support li wieħed jista’ jkollu bżonn.  Altru qed titkellem fuq persuna li ġenerikament nassoċjawha mal-abbuż tad-droga u altru qed titkellem fuq persuna li għandha ċerta statura u ċertu background fejn allura huwa iktar diffiċli li jirrikorru għall-għajnuna għax jgħidulek li m’għandhomx problema.  

THE CHAIRMAN:  Probabbli jgħidulek li jeħduha bil-qies għax jifhmu!  

ONOR. JUSTYNE CARUANA:  Iva, dak it-tip ta’ atteġġjament ikollhom, qisu ta’ don’t tell me because I know it all, mentri fil-fatt mhuwiex hekk.  Jiġifieri rridu nikkumbattu din it-tip ta’ perċezzjoni. Naħseb li lil dawn in-nies m’aħniex nilħquhom u ħafna drabi huma dawk it-tip ta’ nies li jkunu kapaċi jħajru nies oħrajn għax meta inti tara persuna mitluqa m’intix se titħajjar tagħmel bħalha, imma meta tara lil xi ħadd pulit u li kapaċi jagħmel ċerta influwenza fuq ħaddieħor, dak huwa faċli iktar li jwaqqagħlek lil ħaddieħor.  Naħseb irridu nqajmu iktar kuxjenza dwar li mhux il-junkies biss jieħdu d-droga imma anke nies ta’ ċertu kalibru u ta’ ċerta statura.  

Kwestjoni oħra hija dwar l-informazzjoni.  Konna qed nitkellmu fuq l-aċċessibilità tal-informazzjoni, id-data.  Għandna ħafna mezzi ta’ kif nistgħu notjenu ċerta informazzjoni within a legal framework għax id-data hija sensittiva u riżervata imma l-pulizija hija minjiera ta’ informazzjoni f’dan il-qasam u jkunu jafu wkoll it-trend.  Pereżempju, is-synthetic drugs, l-ewwel darba li bdejna nisimgħu dwarhom kien fil-qrati, jiġifieri qabel ma ġew għandkom għax intom jaslu għandkom at a very late stage, jew biex jiffrankaw xi piena jew biex jibbenefikaw minn xi liġi biex ma jmorrux il-ħabs.  Jiġifieri qed inkun ċara u qed inkun fair ma’ kulħadd, anke kontra t-tricks of the trade tal-professjoni tiegħi, imma dawk huma l-veritajiet u allura naħseb li rridu naħdmu ħafna iktar biex dan l-aċċess għall-informazzjoni...  L-informazzjoni qiegħda hemm, but we have to go for it.  Jidher li l-etajiet ta’ dawk li jieħdu d-droga qed jiċkienu u anke qed jikbru u fejn qabel konna nitkellmu fuq ċerti kategoriji, illum dawn qed jitwessgħu.  Nistgħu nkunu iktar ħolistiċi fil-policy making imma iktar u iktar fuq is-servizzi li nistgħu noffru.  Il-limitazzjonijiet fis-servizzi qegħdin hemm imma l-availability biex tagħti s-servizz trid tkun hemm ukoll u trid tiġi promossa aktar.  Jien dejjem kelli r-riżervi tiegħi fuq kemm l-iskema “Bridging the Gap” qed tiffunzjona u xtaqt kieku kien hawn xi ħadd mill-ETC biex jagħtina aktar informazzjoni għax meta jkollok persuna li tkun impjegata, huwa iktar faċli li timmoniterja, anke waqt il-performance tagħha fuq il-post tax-xogħol, jekk hijiex qiegħda ‘l bogħod mid-droga jew jekk hijiex qed terġa’ taqa’ fil-vizzju.  Naħseb li mhux l-ewwel darba li smajtu b’każijiet ta’ persuni li jkunu ħerġin mill-vizzju tad-droga, ikunu qed jirriabilitaw ruħhom, ikunu qabdu t-triq it-tajba, imbagħad ikollok każ il-qorti li jkunu kważi nsewh, jerġa’ jitfaċċa wara snin u jerġa’ jitfagħhom back in time u jkun hemm riskji mhux biss ta’ relapsing imma anke fuq il-ben essere u stabilità mhux tagħhom biss imma anke tal-familji tagħhom.  

Dawn huma problemi li ilna nitkellmu dwarhom.  Fil-Kumitat Permanenti għall-Affarijiet Soċjali konna għamilna rapport fuq is-sistema – ir-rapport tal-Awditur Ġenerali ovvjament daħal fuq il-lat amministrattiv – u issa ġejna sena u nofs wara u qed nerġgħu nitkellmu fuq l-istess affarijiet.  Il-problema hi li f’din is-sena u nofs kien hemm iktar nies li spiċċaw vittmi tad-droga.  Meta nara tfal ta’ 11-il sena, 12-il sena u 13-il sena jibdew jesperimentaw, għalija nqisha bħala xi ħaġa gravi.  Meta nara tabib, nurse jew avukat jieħu d-droga u jesperimenta bid-droga, hija gravi wkoll.  Meta nkun naf b’omm li tieħu droga quddiem it-tfal tagħha, għalija hija xi ħaġa inaċċettabbli u intolleranti għax hemmhekk turi li mhux biss m’aħniex nilħqu lil dawn in-nies imma m’aħniex nipproteġu lil dawk it-tfal u l-effetti kollha li dawn ikollhom fuqhom.  Hemm bżonn li s-Sedqa tiftaħ iktar u tiġi promossa iktar.  Dawn in-nuqqasijiet amministrattivi qegħdin hawn imma fuq livell soċjali rridu noħorġu iktar fil-lokalitajiet, fl-iskejjel, f’postijiet fejn jingħaqdu mhux biss iż-żgħażagħ imma anke nies ta’ etajiet differenti.  Apparentament il-problema tant qed tinfetaħ u tinfirex li wieħed ma jistax jillimita ruħu għal grupp jew ieħor.  

THE CHAIRMAN:  Grazzi.  Is-Sur Jesmond Schembri.  

IS-SUR JESMOND SCHEMBRI:  Naqbel assolutament mal-analiżi li għamlet l-Onor. Caruana.  Kif għedt qabel, il-profil tal-użu tad-droga nbidel bl-aċċessibilità ta’ iktar kokaina u bl-użu tagħha kuljum.  Fejn qabel professjonist ma kienx jimmaġina li se juża d-droga bħalma hi l-eroina, illum il-kokaina u stimulanti oħra saru the normal currency in many situations, jiġifieri anecdotal evidence tal-availability tad-droga f’tieġ hija xi ħaġa normali ħafna; l-availability tad-droga in any context.  Kif qed tgħid l-Onor. Caruana, il-problema hija li hemm ħafna professjonisti li issa mhumiex qed jarawha bħala stigma li jużaw ċerti drogi bħalma hija l-kokaina.  Naqbel ukoll li bħalissa, waħda mill-ikbar lakuni li għandna hija fis-16 plus.  Jien ngħid li sal-Form V, hemm ċertu input ta’ prevenzjoni fl-edukazzjoni speċjalment fl-iskejjel.  Il-problemi l-kbar qed jinqalgħu minħabba li, kif inhi msawra t-timetable fis-Sixth Form, mhux l-ewwel darba li nippruvaw nidħlu hemmhekk u jgħidulna li m’għandhomx fejn idaħħluna.  U fl-università għandna l-istess realtà.  Jiġifieri ħafna drabi l-problema kbira li għandna hija li meta qed nippruvaw nidħlu fi strutturi post sekondarji, minħabba l-mod ta’ kif qegħdin imsawra t-timetables mhux qed ikun possibbli li nagħmlu wisq; forsi jgħidulna biex immorru u jiġu erba’ min-nies b’mod volontarju.  Jiġifieri iva, irridu nħarsu ħafna drabi lejn l-interventi tal-prevenzjoni f’post secondary institutions u anke f’livell terzjarju.  

THE CHAIRMAN:  Grazzi.  L-Onor. Silvio Parnis.  

ONOR. SILVIO PARNIS:  Dan huwa suġġett interessanti ħafna.  Forsi fl-imgħoddi l-iktar droga li kienet għal idejn in-nies kienet il-ħaxixa, mentri llum forsi daħlet aktar il-kokaina.  Qabel konna ngħidu li l-kokaina hija tas-sinjur imma llum anke dak li mhuwiex sinjur jipprova jużaha u rajna stejjer – jien rajthom permezz tax-xogħol tiegħi – ta’ min ma kienx jista’ jixtri l-kokaina, ħallatha ma’ ċertu velenu, bil-problemi u l-isfidi kbar li nħolqu.  Bħalissa qed jiġini f’moħħi każ ta’ persuna li spiċċaw qatgħulha saqajha t-tnejn għax ħalltet il-kokaina ma’ velenu tal-ġrieden għax ma kellhiex biex tixtri.  Issemma wkoll il-fatt li jkun hawn droga ġdida. 

Jien dejjem nibqa’ ngħid li għadna lura f’dik li hija pubbliċità fuq il-mezzi tax-xandir, u ma nafx kemm l-Istat, kien min kien fil-gvern, qed iwassal l-informazzjoni fl-iskejjel, u kemm qed ikun hemm preżenza ta’ pulizija f’postijiet ta’ divertiment.  Jiena nħobb immur nimxi u nara żgħażagħ bi fliexken tal-alkoħol.  Kemm verament qegħdin inkunu f’dawn il-postijiet?  Dan ix-xogħol li qed isir huwa kollu tajjeb – u nieħu l-okkażjoni biex ngħid prosit lil kull wieħed u waħda minnkom – imma rridu verament immorru fl-għeruq ta’ din l-isfida li għandna llum.  Illum iż-żgħażagħ tagħna għandhom kollox, però wisq nibża’ li minkejja li għandhom kollox qegħdin jirrikorru għar-rovina ta’ ħajjithom.  Jien verament nixtieq nara aktar tagħlim u iktar awareness dwar dawn l-isfidi fl-iskejjel tagħna u fil-media f’dak li huwa reklamar fil-programmi.  Nixtieq ukoll li jkun hemm iktar tagħlim dwar dan u preżenza tal-pulizija, mhux biex id-dgħajjef jaqla’ imma biex għallinqas...  Forsi jkun hawn min jgħidli li jekk tmur twaqqafhom mill-pjazez imorru fil-flats, jiġifieri jekk mhux se jkunu fil-pjazez se jmorru fil-farmhouses u jagħmlu l-burdell u l-abbużi kollha, però naħseb li l-awareness, it-tagħlim u l-pubbliċità permezz tal-media għandhom ikunu mezz importanti f’din l-isfida li qegħdin nitkellmu fuqha llum.  

THE CHAIRMAN:  L-Onor. Kristy Debono.

ONOR. KRISTY DEBONO:  Jien nixtieq ikompli mal-Onor. Parnis dwar il-ħtieġa li we embark on a more attractive campaign.  Kif qalet l-Onor. Caruana, biex nilħqu faxxa ta’ nies jew inkella l-user tradizzjonali, naħseb li qed isir xogħol tajjeb allavolja hemm ħafna aktar x’jista’ jsir għax ovvjament ikun hemm limitazzjonijiet anke finanzjarji, però xtaqt nistaqsi jekk hemmx xi pjanijiet biex wieħed jaħseb aktar outside the box dwar kif jistgħu jintlaħqu studenti universitarji u professjonisti fejn il-problema qiegħda verament on the rise.  

Nafu li teżisti statistika u hemm rapport ukoll li jgħid li madwar 2,000 persuna huma reġistrati, però imbagħad hemm iktar li għandhom private care u probabbli li dik il-faxxa ta’ nies tirrikorri għall-private care fejn imbagħad l-istatistika ma tiġix captured u hemm ukoll dawk li lanqas jirrealizzaw li għandhom problema.  Mill-istatistika – forsi l-Awditur Ġenerali għamel xi stħarriġ ukoll dwar dan – joħroġ li hemm parallelism bejn l-addiction tad-droga, il-problema tal-alkoħol u l-gambling?  Qegħdin jimxu id f’id f’dawn it-tip ta’ problemi?  

Ħaġa oħra li nixtieq nistaqsi u li hija nkwetanti hija dwar dak li hemm irrapportat, jiġifieri li madwar 58% ma jattendux il-korsijiet tal-former substance abusers, u hemm ukoll 42% li ma jingħatawx l-opportunità biex jieħdu dan it-taħriġ.  Għalfejn ma tingħatax opportunità lil dawn it-42% filwaqt li l-oħrajn għandhom?  X’inhuma d-differenzi bażiċi?  Dawk li jiddeċiedu li ma jattendux hija għar-raġuni li huma jaraw li m’hemmx bżonn dan it-taħriġ għax huma forsi ta’ ċerta klassi jew inkella għandhom ċertu background edukattiv u jgħidulek li dak it-taħriġ jafuh għax jistgħu jaqraw ktieb u m’hemmx għalfejn imorru għal dan it-training?  Għax forsi qatgħu qalbhom?  Għax forsi m’hemmx motivazzjoni?  X’qed iwassal biex dawn il-persuni ma jagħmlux dan it-training li naħseb li huwa daqshekk essenzjali once li qegħdin f’dik il-problema?  

F’appendix B tar-rapport hemm survey result li mlew il-users.  B’mod ġenerali s-survey huwa pożittiv, madanakollu xorta hemm diversi punti fejn wieħed jista’ jistaqsi.  Pereżempju, għalfejn key workers jingħataw lil ċerti nies u lil oħrajn le?  Għalfejn is-servizz ma jiġix offrut lil kulħadd l-istess?  Nixtieq li jkollna aktar informazzjoni dwar kif jaħdmu dawn it-tip ta’ programmi.

IS-SUR JESMOND SCHEMBRI:  Nipprova niftakar il-mistoqsijiet u l-osservazzjonijiet kollha u fejn ninsa nitolbok terġa’ tfakkarni.

Jien se nibda nitkellem fuqna u żgur li s-servizzi l-oħrajn huma simili.  Normalment jeżistu żewġ tipi ta’ klijenti, għandek dawk il-klijenti li huma community clients, li għadhom jgħixu d-dar tagħhom – this is the typical client – fejn l-użu tagħhom tad-droga huwa pjuttost wieħed contained, mhux neċessarjament mhux qed jużaw, imorru d-Detox għall-Metadone, jiġu għas-servizz ta’ counselling, jaraw il-psychologist, imma jibqgħu jgħixu ħajja normali d-dar tagħhom.  Ħafna drabi ma’ dak it-tip ta’ klijent il-maġġoranza l-kbira tal-interventi tagħna huma iktar ibbażati fuq counselling.  Ħafna drabi dawn huma nies li jgħidulek li m’għandhomx bżonn ta’ aktar għajnuna, li jixtiequ huwa li jiltaqgħu magħna and they touch base, jiġu darba fil-ġimgħa jitkellmu ftit fuq il-problemi ta’ ħajjithom imma they’re quite in control.  Għalkemm dawk in-nies, jekk ikollhom bżonn, noffrulhom servizz ta’ mediation u anke ta’ brokerage mal-ETC, ħafna drabi dawn jippreferu li dik il-parti ta’ ħajjithom ikompluha huma; ħafna drabi jew ikunu għaddejjin bl-istudju tagħhom l-MCAST, l-Università, jew inkella jkunu diġà jaħdmu, jew inkella jgħidulek li mhumiex interessati.  Se jkollok faxxa ta’ nies li jgħidulek “thank you very much, but no thank you, I am not interested”.  Imbagħad għandek is-sezzjoni l-oħra li hija pjuttost iżgħar, ta’ nies li qegħdin fil-programmi residenzjali.  Hemmhekk, l-għajnuna u l-interventi tagħna magħhom hija iktar strutturata, qed jgħixu hemmhekk 24 siegħa kuljum, normalment il-programm residenzjali idum madwar tmien xhur u għandu fażijiet differenti.  L-ewwel fażi ta’ xaharejn hija iktar biex isiru jafu lilhom infushom, it-tieni fażi ta’ erba’ xhur hija iktar hemmhekk biex isiru jafu lill-oħrajn, jidħlu fi strutturi u jibdew jingħataw counselling u jibda anke jsir xogħol ta’ re-investment fil-futur, it-tielet fażi ta’ xahrejn hija dik li aħna nsejħu semi-residential, fejn joħorġu biex jaħdmu jew jieħdu t-taħriġ mit-Tnejn sal-Ġimgħa u s-Sibt u l-Ħadd imorru d-dar.  Allura hemmhekk għandna iktar kontroll.  Waħda mill-problemi kbar li kien ikollna mal-ETC hija li ovvjament l-ETC ma jistgħux joffru ċerti courses on request.  Jista’ jkun li aħna jkollna ċerti nies li qegħdin fl-ewwel xahrejn fejn hemmhekk il-persuna tkun aktar kaotika u mħawda.  Il-prijorità hemmhekk mhijiex strettament ix-xogħol imma li l-persuna tistabbilizza ruħha.  Mela jekk ċertu xogħol u ċerti courses qed jiġu offruti dak il-ħin, fil-plan of action tal-persuna ma jkunx għadu l-ħin propizju li jattendi kors tal-ETC.  Issa, jista’ jkun li meta jasal għal żmien fejn irid jagħmel ċertu kors, dak il-kors partikolari ma jkunx qed jiġi offrut.  Xi kultant ikun hemm ċerti korsijiet bħal, pereżempju dan l-aħħar kien hemm il-food handling, fejn minħabba li l-klijenti kollha kienu interessati u jagħtu daqqa t’id fil-kċina, l-ETC ġew u taw il-kors għandna.  Imma ħafna drabi ma jkunux korsijiet fejn il-klijenti kollha jixtiequ jagħmluhom u allura jkollhom imorru Ħal Far u mhux dejjem ikun fiżikament possibbli għalihom li jmorru Ħal Far.  Dik hija waħda mill-interpretazzjonijiet li nistgħu nagħtu.  

Rigward thinking outside the box, waħda mill-affarijiet li aħna nixtiequ nagħmlu hija li – anke kif semma l-Onor. Parnis – ikollna dak li aħna nsejħu detached work.  Dan ifisser li jkollok persuni li mhux biss jiġu għandna għall-għajnuna, imma jkollok youth workers li attwalment joħorġu u jmorru fejn hemm iż-żgħażagħ.  Issa l-problema ta’ dik hi li you need somebody to blend.  Bl-ikbar rispett, m’iniex se mmur jien u nintefa’ magħhom għax żgur li se jgħadduni biż-żmien u m’iniex se nkun effettiv.  Inti trid lil xi ħadd li jkun inculturated f’dik il-kultura, idealment xi ħadd li jaf jitkellem bħalhom, jidher bħalhom, jilbes bħalhom, imma li għalkemm huwa parti mill-kultura tagħhom, jista’ jgħinhom.  U biex issib persuna ta’ dik il-kwalità, għalkemm għandna ħafna gradwati fl-istudju taż-żgħażagħ, huwa diffiċli ħafna.  Aħna qed nittamaw li jkollna dawn it-tip ta’ nies.  Kif għedt, mhux kull min għandu B.A. in youth studies huwa kapaċi jagħmel dan; trid nies li huma iktar kapaċi jintegraw ma’ dawn in-nies.  M’iniex se mmur jien bil-knowledge kollu li għandi u bl-esperjenza tiegħi u nippretendi li se nagħmel xi ħaġa effettiva.  

Xi ħaġa li wkoll qegħdin naħsbu fuqha bħalissa hija – semmiha wkoll l-Awditur Ġenerali fir-rapport – in-nuqqas ta’ servizzi għal persuni ta’ ċerta età biex ikollhom servizzi residenzjali.  Waħda mill-problemi kienet li lil dawn iż-żgħażagħ – qed nitkellmu fuq żgħażagħ ta’ 15 jew 16-il sena – ma nagħmlulhomx ġid li ndaħħluhom f’Santa Marija ma’ nies ikbar u lanqas li nagħmlu programmi esklussivament għal dawk li għandhom problema ta’ droga biss.  L-ewwel nett mhuwiex ekonomikament vijabbli li jkollok mera ta’ Santa Marija għal nies li huma żgħar u t-tieni nett jekk aħna ngħidulhom li dan huwa programm għad-droga we are labelling them b’tali mod li dawn jiġu soċjalizzati fil-belief li huma għandhom problema ta’ droga.  Mela jekk jien nemmen li għandi problema ta’ droga, il-possibilità hi li I live up to that expectation.  Mela l-prijorità tagħna hi li filwaqt li jsir programm għal dawn in-nies, day programme jew residenzjali, ikun iktar programm għal żgħażagħ li apparti d-droga qed juru tip ieħor ta’ imġiba challenging.  Ħafna drabi dawn it-tip ta’ żgħażagħ, fil-fażi tagħhom ikunu għadhom qed jesperimentaw, ma jkunux għadhom żvilippaw a full blown dependance fuq id-droga; xi kultant jieħdu joint, xi kultant jidħlu f’xi naqra ta’ kummiedja u jkunu serqu xi ħaġa għall-avventura.  Ħafna drabi dawn ikunu żgħażagħ – id-droga forsi tispikka minħabba li hija sensazzjonali – li jkollhom manifestazzjoni ta’ imġibiet oħrajn li jdaħħluhom fit-trouble.  Allura l-esperjenza u l-fehma tagħna hi li jekk għandu jsir programm, isir iktar għal nies li għandhom dawn l-imġibiet kollha iktar milli neċċessarjament u esklussivament għal żgħażagħ li għandhom dawn il-problemi ta’ esperimentazzjoni ta’ droga.  Naf li ma weġibtx kollox.  Aħfirli.

ONOR. KRISTY DEBONO:  Li staqsejt ukoll huwa jekk hemmx l-istess trend fuq addictions oħrajn.

IS-SUR JESMOND SCHEMBRI:  Kif qalet tajjeb ħafna l-Ministru, bħalissa qegħdin naraw sitwazzjoni ta’ polydrug use.  Jiġifieri fejn qabel esklussivament kien ikollok xi ħadd li ladarba jibda juża l-eroina jkompli juża l-eroina...  To be fair, ħafna drabi l-ewwel esperimentazzjoni ssir bil-ħaxixa, ħafna nies tend to grow out of it, tgħaddi l-bluha taż-żogħżija and they grow out of it but others would move to harder drugs, speċjalment l-eroina.  In-natura tal-eroina hija tali li dak li jkun jidħol fiha, isir kważi esklussiv.  Illum, speċjalment bl-inċidenza ta’ nies li qed jieħdu l-istimulanti, speċjalment il-kokaina, hemm inċidenza kbira ta’ nies li jieħdu drogi differenti.  L-effett tal-kokaina huwa li ttella’ l-mood ta’ dak li jkun, u jista’ jkun li biex iniżilha jkollu bżonn xi ftit ta’ eroina u allura jibda juża’ l-eroina.  Fejn qabel l-alkoħol u l-eroina ma kenux jitħalltu, illum l-akoħol u l-kokaina jmorru ħafna flimkien.  Tinsewx li hawnhekk qegħdin nitkellmu fuq moda, jiġifieri fashion.  Bħalissa l-moda hija li tuża l-kokaina flimkien mal-alkoħol.  Fejn qabel konna nifirdu ħafna s-servizzi tagħna ta’ nies li jieħdu d-droga u ta’ oħrajn jieħdu l-alkoħol, illum qegħdin naraw ħafna nies li għalkemm il-problema primarja tagħhom hija droga, għandhom problemi sinifikanti ta’ alkolħol ukoll.  Jiġifieri qegħdin naraw nies li jħalltu drogi differenti; is-syntetic canabinoids li semma l-Onor. Grech, dawk li jissejħu bath salts, legal highs.  Dawn huma kollha drogi li qegħdin naraw liż-żgħażagħ tagħna jħalltu u jużaw.

ONOR. JUSTYNE CARUANA:  Li niskanta huwa kif ikunu jafu minn qabel b’dawn l-affarijiet.  Jien insir naf b’dawn l-affarijiet meta jkolli xi każ u nara xi isem stramb u nistaqsi x’inhu.  Ħafna drabi jimmeraviljawk kemm ikunu avant guarde u jkunu jafu x’ħareġ, x’qed jiġi manifatturat u kif iġibuhom.  Ħafna llum qed iġibuhom via internet.  

THE CHAIRMAN:  Xtaqt li forsi nagħmel xi domanda żgħira.  Ovvjament fil-bidu semmejna l-istrateġija tal-2008 u l-ħtieġa li din tiġi aġġornata.  Ovvjament fid-diskussjoni li kellna, smajna ħafna dwar il-problema, imma lejn xiex qed inħarsu fl-istrateġija l-ġdida bħala dawk l-oqsma li l-iktar irridu niffukaw fuqhom biex tassew naslu, kemm ma’ dawk li qed jiġu għandna to follow them through u anke f’dak li huwa employmentI?  Inti semmejt issues tal-kondotta.  Imma x’qed ngħidu?  Qed issir rakkmandazzjoni li l-kondotta m’għandhiex tibqa’?  X’jista’ jsir biex effettivament dan il-hurdle jiġi maqbuż?  Imbagħad anke l-issues preventivi.  Semmejna li s-sistema edukattiva tagħna sal-Form V taqbad lil kulħadd, però malli tidħol fl-istrutturi l-oħrajn huwa ftit diffiċli.  X’qed naraw biex effettivament nilħqu wkoll lill-istudenti li qabżu l-fażi tas-sekondarja u liż-żgħażagħ li m’għadhomx fis-sistema edukattiva?

IS-SUR JESMOND SCHEMBRI:  Xi ħaġa li aħna bħala aġenzija tkellimna favur tagħha hija l-kunċett ta’ decriminalisation.  L-Awditur Ġenerali semma wkoll il-programm li qed tissuġġerixxi l-Kummissjoni “ir-Referal System” li bażikament hija sistema fejn il-persuna li tinqabad l-ewwel darba b’pussess ta’ droga, minflok ma tiddaħħal mill-ewwel fis-sistema kriminali, tiġi devjata ġo sistema – huma qed isejħulha extra judicial body – fejn filwaqt li xorta tiġi segwita, ma tiġix kriminalizzata mill-ewwel imma tiġi akkumpanjata f’din it-triq permezz ta’ għajnuna.  

Xi ħaġa oħra li forsi tista’ ssir min-naħa tal-leġiżlatur hija li ħafna drabi l-leġiżlazzjoni tagħna tagħmel illegali sustanza billi ssemmiha fil-liġijiet.  U l-problema tas-synthetic canabinoids li semma l-Onor. Grech – u llum qed nitkellmu wkoll fuq synthetic opioids – hija li filwaqt li inti jkun hemm – m’iniex kimiku jew spiżjar – il-bażi tal-molecule, li jagħmlu huwa li jibdew jimmanipulaw dik il-bażi b’tali mod li meta tneħħi xi ħaġa, dik il-ħaġa ma tibqax li kienet, u allura ssir legali.  Jista’ jkun li l-leġiżlatur irid iħares lejn mod ta’ iktar milli jsemmi s-sustanza per sè, isemmi l-bażi tal-molecule tas-sustanza.  Imma dik hija xi ħaġa li jiena m’iniex espert fiha.  

Rigward x’nistgħu nagħmlu iktar fil-prevenzjoni, kif qalet tajjeb il-Ministru qegħdin inħarsu lejn reviżjoni tal-politika nazzjonali tal-2008.  Waħda mill-affarijiet li żgur għandna nħarsu lejha hija dik li nsejħulha l-harm reduction.  S’issa għadna ngħidu li idealment nitkellmu favur l-astinenza.  Il-politika tal-2008 titkellem fuq żewġ kunċetti bażillari, titkellem fuq is-supply reduction u allura qed titkellem iktar fuq il-forzi tal-ordni li jnaqqsu s-supply u titkellem fuq id-demand reduction jiġifieri x’nistgħu nagħmlu aħna l-aġenziji biex kemm jista’ jkun id-domanda għad-droga tonqos.  Kunċett li definitely naħseb li jrid jidħol huwa dak ta’ harm reduction, jiġifieri li filwaqt li aħna naċċettaw il-fatt li f’dinja ideali ma tibqax tintuża d-droga, irridu nħarsu lejn strateġiji kif dawk li jibqgħu jieħdu d-droga b’xi mod innaqqsu l-impatt negattiv li din ikollha fuqhom.  Irridu u ma rridux se jibqa’ jkun hawn nies li jieħdu d-droga.  Hawn min jitkellem fuq gwerra kontra d-droga.  Jien personali ma tantx inħossni komdu bi kliem ta’ gwerer, imma rridu nammettu li sfortuntament se jibqa’ jkun hawn nies li se jibqgħu jieħdu d-droga u allura rridu naraw x’hemm bżonn nagħmlu.  Pereżempju, waħda mill-problemi kbar li għandna quddiemna bħalissa hija li għandna numru għoli ta’ persuni li jużaw il-labbra biex jinjettaw id-droga li għandhom il-Hepatitis C, b’impatt enormi fuq is-saħħa tagħhom.  Jekk għallinqas lil dawn in-nies inħeġġuhom biex id-droga jużawha mod ieħor, jista’ jkun li dak jonqos.  Essenzjalment naħseb li rridu nbiddlu l-kultura.  Jista’ jkun li aħna mmorru fl-iskejjel u ngħallmu, imma kif qalet l-Onor. Caruana, dawk li jkunu l-università should know better milli jkomplu jieħdu d-droga.   Ikomplu jieħdu d-droga minħabba l-fatt li dawn, fl-aħħar mill-aħħar, meta jqiegħdu kollox fil-miżien, jaraw li hemm ċertu benefiċċju jekk ikomplu jeħduha. Jiġifieri naħseb li x-xogħol jieħu aktar fit-tul milli just nidħol fi klassi u ngħid lit-tfal biex jgħidu le għad-droga.  U dan ma jinkludix is-Sedqa, l-OASI u l-Caritas biss imma hija xi ħaġa fil-kultura fis-sens wiesgħa tagħha fejn aħna bħala soċjetà rridu ndaħħlu l-kultura li hemm iktar żvantaġġi li inti tieħu d-droga milli jekk ma teħodhiex.  Naħseb li huwa dan l-iskop aktar usa li aħna bħala soċjetà għandna bżonn li nintroduċu.

THE CHAIRMAN:  Naqbad ftit fuq l-ispunt li għamlet l-Onor. Caruana.  Ma taħsibx li l-problema, anke f’dawn is-synthetic drugs, hi li qishom qed jiġu ppreżentati u perċepiti li jekk jittieħdu fil-qies huma safe, ma jagħmlukx addictive, ħriġt u ħadt gost għal ftit mumenti, qomt l-għada u għext il-ħajja normali?  Allura jekk in-nies mhumiex se jaraw il-konsegwenzi veru gravi tagħhom, jekk għandhom konsegwenzi vera gravi, huwa diffiċli.... Meta ngħidu li rridu nbiddlu l-kultura it’s a big thing.  Il-kultura m’intix se tbiddilha bi brain washing.  Ħafna drabi biex inbiddlu l-kultura rridu nibdew naħdmu llum għal 10 snin oħra, bħal meta biddilna l-kultura tas-seat belt.  Jien niftakarni tifel żgħir jgħidulna li rridu nagħmlu s-seat belt u li t-tfal ż-żgħar għandhom joqogħdu wara u llum għadni niftakarha.  Jiġifieri mhux lakemm taqbad tgħid li se tbiddel il-kultura.  Hemm perikli li qed jemerġu minn drogi ġodda li n-nies illum qed jipperċevuhom bħala li qishom mhumiex daqshekk harmful, għax anke l-kelma stess “synthetic” donnha tagħti wieħed x’jifhem li it’s not the real thing.

IS-SUR JESMOND SCHEMBRI:  Bħal kull ħaġa oħra, il-qawwa tal-moħħ biex jiġġustifika xi ħaġa li jrid jagħmel hija enormi.  Ħafna drabi, irrispettivament minn kemm tgħallem, jekk xi ħadd...  Kif kont qed ngħid, jien naħseb li filwaqt li ħafna drabi t-tagħlim jgħodd, li jgħodd aktar huwa dak li aħna nsejħulhom skills based interventions,  jiġifieri mhux biss knowledge f’sens ta’ mort fil-klassi u għallimt imma li ħafna drabi... Wara kollox x’ġara fis-soċjetà tagħna biex rigward it-tabakk wasalna fejn wasalna?   Wasalna fejn wasalna għax naħseb li l-kultura tagħna llum flimkien mal-liġijiet....  Dak li ġara dwar is-seat belts ma ġarax biss għax aħna edukajna lin-nies imma wkoll għax infurzajna l-liġi.   Li ġara fl-ilbies tal-helmets mis-sewwieqa u r-rikkieba tal-muturi ma ġarax biss għax edukajna imma wkoll għax għamilna leġiżlazzjoni u nfurzajniha.  Naħseb li rigward id-droga u l-abbuż tal-alkoħol irridu nimxu b’dan il-mod flimkien; l-edukazzjoni u l-infurzar ta’ liġijiet aktar effettivi.

ONOR. JUSTYNE CARUANA:  Qed issemmi l-infurzar u aktar qabel semmejt id-decriminalisation.  Kif tarahom flimkien?   Għax awtomatikament, meta tiddekriminilizza tkun qed toħroġhom minn sistema ta’ infurzar tradizzjonali kif nafuha.

IS-SUR JESMOND SCHEMBRI: Ovvjament meta qed nitkellem fuq decriminalisation m’iniex qed nitkellem fuq legalisation, jiġifieri fl-opinjoni tagħna, il-pussess ta’ dawn is-sustanzi xorta għandu jibqa’ wieħed illegali, imma li s-sistema, aktar milli tkun waħda punittiva f’dak li għandu x’jaqsam ma’ pussess sempliċi, tkun waħda riabilitattiva sakemm il-persuna trid tikkopera.   Jekk imbagħad il-persuna ma tkunx trid tikkopera, xorta għandha tingħata l-għażla li tikkopera b’mod riabilitattiv, jekk ma tridx allura timxi għall-aspett kriminalizzat. Li qed ngħid huwa li meta qed nitkellem fuq decriminalisation m’iniex qed ngħid li jekk persuna għandha joint f’idejha, tkun daqslikieku għandha sigarett tat-tabakk, imma li aktar milli l-enfasi tkun fuq il-lat punittiv, tkun fuq il-lat ta’ għajnuna.
ONOR. JUSTYNE CARUANA:    Il-kelma “infurzar” għandha konotazzjonijiet iktar differenti, fis-sens li jekk inpoġġuhom fuq l-istess livell naħseb li ma nkunux korretti sa barra.  M’iniex qed nikkontradixxi l-argument tiegħek imma l-mod ta’ kif qed jiġi mpustat.

THE CHAIRMAN: Jekk fhimt sew, il-kwestjoni tad-dekriminalizzazzjoni kienet minħabba l-kwestjoni tal-kondotta fejn jidħol ix-xogħol, jiġifieri kif se nevitaw li malli persuna tiċċappas mad-droga tidħol fil-kondotta tagħha bir-riskju li titlef il-post tax-xogħol jew li jekk tiġi biex tfittex xogħol tibqa’ dejjem tiġri magħha li xi darba misset mad-droga.   Il-punt li għamel is-Sur Schembri kien li dak li qed jgħidu huma hu li filwaqt li s-sustanza tibqa’ illegali u l-pussess tagħha jibqa’ illegali, mhux malli persuna tinqabad l-ewwel darba tittieħed mill-ewwel il-qorti, imma tittieħed is-Sedqa biex l-ewwel huma jindirizzaw l-issue mal-persuna, jekk imbagħad ma tindirizzahiex u tagħmel relapse allura mbagħad titressaq għax iċ-ċans tagħha jkun ingħata.  Almenu jien hekk fhimt.

L-Onor. Debono.

ONOR. KIRSTY DEBONO:   Sur Schembri, mill-esperjenza tiegħek, kemm hu l-persentaġġ ta’ substance abusers li jagħmlu l-programm li fil-fatt ikollhom relapse?  

IS-SUR JESMOND SCHEMBRI:  Diffiċli ħafna biex tgħid.  Dak li jiġi definit bħala suċċess minn ċerti nies huwa differenti minn dak li aħna nifhmu b’suċċess.   Ħafna drabi fir-riċerka nitkellmu fuq the law of the thirds u mhux fix-xogħol tagħna biss.  Jiġifieri għandek terz li jibqgħu clean totalment, għandek terz li jibdew jużaw b’mod ikkontrollat u għandek terz li jkollhom relapse b’mod totali.  Jiġifieri kif għedt, ħafna drabi, meta qed nitkellmu fuq l-abbuż tas-sustanzi t-terminu u d-definizzjoni Ingliża hija “a chronic and relapsing condition”.  Ħafna drabi, aħna s-suċċess iktar milli nkejluh fuq xi ħadd li waqaf jieħu d-droga u ma baqax jeħodha, bilkemm ma nqisuhx bħala suċċess min kellu relapse kemm dam ma ġie lura għall-għajnuna.   Aħna nitkellmu fuq il-kundizzjonijiet tad-dijabete u tal-hypertension bħala kundizzjonijiet kroniċi u ħafna drabi l-esperjenza turina illi li persuna jkollha relapse hija komuni.   F’dinja ideali l-aħjar hu li persuna tibqa’ clean, u kellna min baqa’ clean, imma mhux necessarjament mal-ewwel tentattiv.  Ir-riċerka ħafna drabi turi li a typical person trid iddur id-dawra seba’ darbiet qabel ma toħroġ totalment mill-problema.

THE CHAIRMAN:  Aktar domandi?

ONOR. JUSTYNE CARUANA:  Mr Chairman, se nsejħu lil tal-ETC għal darb’oħra?

THE CHAIRMAN:   In-naħa tal-ETC tirrigwarda l-aspett tax-xogħol u l-follow up.   Ma nafx jekk aħniex se nerġgħu nsejħu speċifikament lilhom.   Forsi s-Sur Schembri jista’ jaġġornana ftit dwar jekk sarux xi diskussjonijiet mal-ETC proprju fuq l-issue ta’ kif we follow up dawk li jkunu daħlu fis-sistema tal-ETC biex naraw jekk humiex qed isibu xogħol jew jekk hux qed jonqsu milli jmorru courses u jekk hemmx xi monitoring biex wieħed anke jiddetermina jekk xi ħadd mhux qed imur il-courses għax kellu relapse iktar milli għax tilef l-interess.  Ma nafx jekk tistgħux tirrispondu għal dawn id-domandi, jekk fil-kas nistgħu nitolbu lill-ETC eventwalment jitilgħu sabiex jispjegawlna fuq dan l-aspett.

IS-SUR JESMOND SCHEMBRI:  Jekk m’iniex sejjer żball, dan l-aħħar –  ma nafx jekk kienx ġara meta l-Awditur għamel dan ir-rapport – l-ETC għamlu mainstreaming ta’ din it-taqsima partikolari li qed tissemma hawnhekk.

THE CHAIRMAN:  Forsi jista’ jgħidilna l-Awditur?

IS-SUR KEITH MERCIECA (Head Special Audit and Investigation Unit, NAO):  Fiż-żmien li aħna kkonkludejna r-rapport l-affarijiet kienu kif kienu ppreżentati fir-rapport innifsu, jiġifieri m’għandniex iktar informazzjoni minn dak iż-żmien ‘il hawn dwar kif żviluppaw l-affarijiet l-ETC.

IS-SUR JESMOND SCHEMBRI:  L-impressjoni li għandi hi li t-taqsima li kienet qed tħares lejn dawn in-nies li kienet speċjalizzata issa ġiet mainstreamed u dawn in-nies qed imorru għall-għajnuna flimkien mal-bqija tal-klijenti tal-ETC.   Ir-raġuni li ngħatat għalfejn ħafna drabi dawn in-nies kienu jippreferu li jmorru jaraw lill-councellor min-naħa tal-ETC flimkien mal-bqija tan-nies iktar milli jiġu ttimbrati li qegħdin jieħdu għajnuna separata, setgħet kienet l-issue ta’ stigma.

THE CHAIRMAN:  Ma jidhirx li hawn aktar domandi.  Irrid l-ewwel nett nirringrazzja lill-aġenziji kollha li qed imissu ma’ din l-isfida li għandna quddiemna għax-xogħol siewi li qed jagħmlu.  Nirringrazzja wkoll lill-Awditur Ġenerali u nittama li ma jkunx ħadha bi kritika li forsi...  Jien naħseb li jrid jidra li dan il-Kumitat dejjem jgħid lill-Awditur suppost lejn xiex ħares iktar.   Però rrid nifraħlu li qed imiss ma’ issues li mhux soltu li l-NAO narawh jidħol fihom.  U naħseb li huwa pożittiv li l-NAO qed jidħol fihom għax f’dawn l-issues m’hemmx biss l-aspetti li forsi jiddiskuti l-Kumitat dwar l-Affarijiet Soċjali li huma issues ta’ policy imma hemm ukoll – u forsi din hija d-distinzjoni bejn iż-żewġ Kumitati – l-aspett ta’ meta niġu biex nimplimentaw dawk il-policies.  U kif l-entitajiet li qed iħaddmu dawk il-policies qed jittraduċuhom, huwa proprju x-xogħol tal-Awditur.  Għalhekk irrid nirringrazzjah għal dan ix-xogħol.   Niskuża ruħi li din il-materja baqgħet tirrikorri fuq l-aġenda imma dan ġara għaliex dejjem jinqala’ xi ħaġa fil-Parlament.  Nawguralkom għax-xogħol li qed tagħmlu u għat-tfassil tal-istrateġija li trid tiġi aġġornata.   Nirringrazzjakom.

Fit-7:53p.m. il-Kumitat aġġorna.

